VI Premio “Galicia” de  Tecnoloxías da Información e Comunicación aplicadas á Educación Matemática en Ensinanza Primaria ou Secundaria

BASES do PREMIO
 
             No marco do obxectivo de promoción da Educación Matemática e de acordo ás decisións do Comité Organizador das IX JAEM, AGAPEMA (Asociación Galega de Profesores de Educación Matemática), convoca o VI premio “Galicia” de  Tecnoloxías da Información e Comunicación aplicadas á Educación Matemática de acordo coas seguintes bases:
 
1.   O obxecto do certame será a presentación de traballos orixinais sobre as Tecnoloxías da Información e Comunicación (TIC) aplicadas ás Matemáticas na Ensinanza Primaria ou Secundaria. Poden presentarse caderniños de traballo, libros, cdroms, páxinas web, programas de simulación ou auto-aprendizaxe, u outros formatos en soporte informático (preferiblemente) ou papel de materiais didácticos de TICs aplicadas ás Matemáticas. Aínda que tamén o xurado poderá decidir premiar traballos relevantes neste campo, aínda sen ter sido presentados. Ao premio pode optar exclusivamente profesorado galego.

2.    Valorarase que o traballo fose aplicado con éxito durante o curso 2007-2008.
 
3.     O importe do premio para o curso 2007-2008 será de 600 euros (300 de AGAPEMA e USC). Ademais, o centro educativo do profesorado gañador, recibirá 1000 euros aportación da Consellería de Educación para o  premio.
 
4. Poderán concursar neste certamen persoas individuais e equipos, podendo presentar  cada un deles un único proxecto ao concurso. Non se premiarán traballos de  profesores xa premiados en edicións anteriores, nin traballos premiados en outros concursos.

5.    Os autores deberán presentar unha memoria, redactada en galego, mecanografiada a dobre espazo, en tamaño DIN-A4, usando o procesador Word. Tamén deberá entregarse unha copia da memoria en soporte informático, debendo acompañarse, así mesmo, do material informático ou audiovisual (programas, vídeos, diapositivas, webs, etc.) que se presenten. Na portada dos traballos constará claramente o título e o nombre dos autores.
 
6.    Xunto coa memoria, os autores deberán remitir un currículum resumido. 
 
7.     O prazo de presentación de traballos comprenderá desde o 1 de febrero ata o 15 de xuño de 2008.
 
8.    Os traballos deberán remitirse por correo certificado ao domicilio social de AGAPEMA ou por correo electrónico a: 
 
AGAPEMA                                                     
García Abad, 3-1ºB

Lugo 
Teléfono: 982240857
e-mail: agapema@agapema.com
http://www.agapema.com
 
 
9.    O xurado encargado da resolución do Premio estará composto por cinco membros nomeados da forma seguinte,  en atención aos organismos colaboradores:

· Dous representates de AGAPEMA
· Dos representantes nomeados pola Consellería de Educación e Ordenación Universitaria da Xunta de Galicia
· Un representante da Universidade de Santiago de Compostela nomeado polo Vicerrectorado de Coordinación do Campus de Lugo, a proposta da Facultade  de Matemáticas de dita Universidade. 
10.  O xurado emitirá o fallo do premio e terá a facultade de interpretar as bases da convocatoria.  Entre as súas competencias está a de buscar candidatos apropiados para o premio. 
 
11.  O Fallo do Xurado será inapelable e farase público no mes de xuño de 2008, no marco do IV Congreso de AGAPEMA en Betanzos.
 
12.  O Xurado poderá declarar deserto o premio. 
13. Os gañadores do premio poderán presentar, no marco dos actos programados con motivo da celebración de dito Congreso, os traballos premiados.
 
14. Os traballos premiados poderán ser publicados en formato papel, web e/o CD por  AGAPEMA, a Consellería de Educación e a Universidade de Santiago.  
 
15. Os traballos non premiados poderán ser retirados- ou solicitada a súa  devolución- polos seus autores no prazo de seis meses desde a publicación do fallo.

 
16. A participación neste premio supón a aceptación destas bases.
